
Geiq ndaej miz baez ndeu,lauxsae yijvwnz doiq gou naeuz:“Gougyau aen yinvu ndeu hawj mwngz,ngoenz nduj singgeiz laeng mwngzdaibyauj ban raeuz bae guh gijyenjgyangj laj guekgeiz.”“Gou？”Goumiz di mbouj gamj saenq, aenvihhaggeiz neix gou ngamq cienj ma aenyozyau moq neix, doiq yozyau moq lijmbouj sug, fwt youq naj vunzyienghneix lai yenjgyangj, gou dangjndaej hwnj lwi?Lauxsae yijvwnz yawj ok simsaehgou, mbouj gangj gijmaz, cij youq sij

gauj、gaij gauj、boih gauj、yenjgyangjgigiuj fuengmienh saeqsim cijdaujgou, lienh lai le, couh sug lo, cieproengzdaeuj couh yawj gij biujyienhgwnz daiz lo.Caj daengz singgeiz it swnggeizyizsiz, boux cujciz gangj cingj ban loegngeih daibyauj guh gij yenjgyangj lajguekgeiz. Sim gou fwt gaenjhwnjdaeuj. Lauxsae cix riunyumj dwkbekbek mbaq gou naeuz：“Hwnjbaeba, swhswh yienzyienz gangj, mwngzitdingh baenz.”Gou dingq le, supgaemz heiq hung ndeu, byaij hwnj

daiz, naj yiengq cienzbouh saeseng. A,vunz baenzneix lai! Baihlaj geij bakfouq lwgda caezcup dwk cimyawj gou,gou gaenjcieng dwk uk aw liux, mboujrox baenzlawz guh. Gou yawj cohlauxsae yijvwnz, de yungh gij lwgdagujli gou, lij vadfwngz hawj gouhainduj, doengzseiz lumj baeznaengzcijdauj nei hai yienghbak camndei.Gou sikhaek deng daiq hwnj cezcou,lumz bae sojmiz gaenjcieng, lumjbaeznaengz nei swhswh yienzyienzyenjgyangj. Gou bienq ndaej mizsaenqsim hwnjdaeuj, gij sing sangdaemq dingzdaenh, yaem cinj singgok, miz sing miz cingz. Gou liuqyawjlauxsae, de cingq doiq gou riunyumjdwk daengj hwnj lwgfwngzmeh ne.Gou engq miz saenqsim lo. Gangjdaengz doeklaeng gangj gawq
“yenjgyangj gou sat lo, docih daih-gya.” Yienzhaeuh gungjhwet baiq.Baihlaj fwt yiengj hwnj sing bekfwngzlumj byajraez nei. Gou rox, gouguhbaenz yinvu lo. Ye!Baez yenjgyangj ngamq cienj hagdauqma haenx, youq gij swnghhozsiujyoz duh gou veh le bit saekronghsien ndeu, hawj swnghhozsiujyoz duh gou engq gyaeundei, deyaek vaqbaenz ndaejgeiq ceiq ndei, yoyouq ndaw sim gou.

难忘的一次演讲

上林县民族实验学校丰岭校区覃心怡

记得有一次，语文老师对我说：“我交给你
一个任务，下周一你代表我们班去做国旗下的
演讲。”“我？”我有点不敢相信，因为我这个学期
刚转到这个新学校，对新学校还不熟，一下子在
这么多人面前演讲，我能胜任吗？

语文老师看出我的心思，没有说什么，只是
在写稿、改稿、背稿、演讲技巧上细心指导我。
练多了，就熟练了，接下来就看台上的表现了。

等到周一的升旗仪式，主持人说请六（2）班
代表做国旗下演讲。我的心一下紧张起来。老
师却微笑着拍拍我的肩膀说：“上去吧，自自然
然地演讲，你一定行。”我听了，深吸一口气，走
上台，面向全校师生。啊，那么多人！台下几百
双眼睛齐刷刷地看着我，我脑子一阵空白，不知
所措。我看向语文老师，她用鼓励的眼神看着
我，还给我一个开始的手势，同时像平时指导一
样做问候的口型。我立刻被老师带上节奏，忘
记一切紧张，全身心地，像平时一样自自然然地
开始演讲。我变得自信起来，声音抑扬顿挫，字
正腔圆，声情并茂。我偶尔看一眼老师，她正对
我微笑，竖起大拇指呢。我更加信心十足了。
讲到最后一句“我的演讲完毕，谢谢大家！”然后
鞠躬。台下响起雷鸣般的掌声。我知道，我胜
利完成任务了。耶！

转学后的那一次演讲，在我的小学生活中
画上了一笔鲜艳的色彩，让我的小学生活更加
美丽，它将化做最美好的回忆，珍藏心底。

(lauxsae son raiz: Lij Lanzyen
指导老师：李兰艳)

Baez Yenjgyangj Nanzlumz Ndeu

Youq gizdieg caj hojceh haenx,vunz geujfoedfoed, gyoengqvunz bouxcaenx boux baebae dauqdauq. Gouaemq aen daehsaw bongzbuetbuetndeu ndwn youq mwnqde caj ci, ndawfwngz gou gaem mbaw biuqci soengqgou bae hagdangz de ndaet dangqmaz,yienghneix gou cij miz mbei gag baegyae. Daxmeh ndwn youq henz ndanggou, fwngz de coengh gou leix iubuh,lumjnaeuz yienghneix guh couh ndaejhawj gou youq baihrog lai noix didwgrengz ndeu.
“Bae daengz hagdangz ndaejgeiqdaj denva hawj ndaw ranz bw.”Daxmeh youh caiq daengq gou, singde miz di hep. Gou ngoem gyaeujngonz gwnz namh,“w a”han daxmeh,caengz caj daxmeh gangj liux, gou cixdoq baenq ndang gvaq lingh mbiengj,gaenlaeng“w”le coenz ndeu han de.Cungqgyang gou caeuq daxmeh lumjdaengj miz faq ciengz yawj mbouj raenndeu, gekliz gou caeuq de.Ndaejgeiq mwh gou baez iq, gouceiq haengj daxmeh umj gou youqndaw rungj de, gaenlaeng gou dingqdaxmeh menhmenh gangj gij gojgaeqdoenghbaez de lij iq. Daxmeh ok singseiz henz aek de cix miz di saenq he,gou gyaez youq ndaw rungj daxmehngiengx gyaeuj dingq gij sing gangjvahde, hix gyaez mup cungj heiqranggwnz ndang daxmeh. Bande, ndawrungj daxmeh doiq gou ma gangj dwggizdieg ceiq raeuj ceiq onj he. Hoengmbouj rox daj seiz lawz hwnj, daxmehsiengj umj gou seiz, gou cix faenmingzndoj deuz mbouj hawj de umj, mwh desiengj lai cam lai rox gou youq baihrogbaenzlawz yiengh, gou cix cungj aeucoenz“gou cungj baenzlai hung lo”daeuj han de. Gou cug bi cug

majhung, hainduj rox nyaenq le, cixmenhmenh mbouj haengj bae ndawrungj daxmeh goed youq, hoengdaxmeh doiq gou cungj lij dwg lumjbaez iq neix, siengj gyaez gou umj gou,boux ndeu siengj umj, boux ndeu lau-nyaenq, couh yienghneix hawj dousong meh lwg yied daeuj yied mboujcaenmaed.
“Raeuz doxgot mbat ndeu ba.”Daxmeh sawqmwh yienghneix naeuz.Gou dingq sat coenz vah neix, dinghyouq gizhaenx, cehda gyaep raendoenghboux doengzhag bangxhenz de,naj gou doq youh ndat youh hoengz.

“Baenzlai vunz cungj youq neix yawjne……” Gou sing iq damznaeuz,nyaenq dwk aeu lwgfwngz bae geujdiuz cag daehsaw. Gen daxmeh yaengxhwnjdaeuj daengz buenqbyongh gvaq,gen de dingh youq buenqbyongh yaephe, gaenlaeng caiq lumj mbouj mizgvaq gijmaz saeh nei cuengqroengzdaeuj, daxmeh dauq bae coenghgou leix iubuh, hoeng iubuh goucaengz luenh saekdi. Daxmeh roengzfwngz mbaeu dangqmaz, lumj lau cauzdaengz gou nei. Gou raen ndaw dadaxmeh lumj miz di saetmuengh,hoeng cungj saetmuengh neix yaep hecix law lo, de dauq riunyumnyum yawjgou. Gwnz dieg caj hojceh haenxgvangjbo coi bouxhek hwnj ci, goulumj ndaej gaijfang nei, riuj gijdoxgaiq gou, doiq daxmeh naeuz:
“Gou hwnj ci lonw.”Daxmeh ngaekgyaeuj han gou, gaenlaeng de daj aen

daehriuj duh de mbon okdaeuj aenhabhaeux baujraeuj ndeu hawj gou,naeuz:“Gou cawj le gyaujswj hawjmwngz, mwngz youq gwnz ci gwn.”Mwh gou ciep gvaq aen habhaeux de,laxdawz fajfwngz daxmeh gyoetgyatgenggat, ndaeng gou doq roxnyinhsoemjsat. Gou ndaejgeiq doenghbaezgou iq seiz, fajfwngz daxmeh lij dwgyouh unq youh raeuj, banneix fajfwngzde cix bienqdwk yienghneix cocadcadlo. Fajfwngz co neix gangjok lebaenzlai bi daeuj daxmeh dwgbaenzlawz dwgrengz, baenzlawz mboujsing mbouj ndwet daeuj gyaez gou.Bande, gou raen aen habhaeux haenxnaeknupnup, ndawde mboujdan dwgcang miz gyaujswj, lij cang rim le gijgyaez daxmeh.Hojceh menhmenh hai bae, gouyouq henz cuengci yawjraen daxmehyouq ndaw vunzlai haenx yungh rengzndiengq din hwnjdaeuj, de ndiengqsang dwk ndwn mbouj maenh, lumjcouh yaek laemx nei, hoeng de dingjyiengq baih gou vadfwngz, lumjnaeuzyienghneix guh cix ndaej hawj goulouz roengzdaeuj nei. Ci yied byaijyied gyae, gij ngaeuz daxmeh bienqyied daeuj yied iq, gaenlaeng goucungj yawj mbouj ok ndaw vunzlaihaenx bouxlawz dwg de. Gou biengjaen fa habhaeux de, gij heiq gyaujswjrangfwtfwt, daxmeh guh le cungjgyaujswj dwk coenggep caeuq gyaeq,de rox gou ceiq haengj gwn cungjgyaujswj neix. Gij fwindat gyaujswjhawj fouq nganxgingq gou mong liux,

youq ndaw fwindat hauswdswd neix,gou ngeix daengz le doenghbaez gou iqseiz, daxmeh baenzlawz son gou guhgyaujswj, bande dou song meh lwgsing riu mbouj duenh, yienznaeuz goudoeng guh sae guh, mbamienhbanjdoh daengx ranz, hoeng de cix lijdoiq gou riu naeuz:“Menhmenh guh,daxmeh son mwngz.”Gij gyaujswj ndaw habhaeux lijraeujrubrub, raeuj lumj ndaw rungjdaxmeh nei. Gou daj ndaw daeh aeusoujgih okdaeuj, fat le diuz saenqsikndeu hawj daxmeh naeuz:“Meh a, gijgyaujswj neix feih dangqmaz.”Riengzlaeng gou ngvanh le yaep he,caiq menhmenh youq ndaw soujgihnaenx ok gawq vah:“Mbat laeng gouma seiz, gou guh gyaujswj hawj mwngzgwn.” Gou ngamq fat okbae hawjdaxmeh, de hix doq aeu saenqsik hangou naeuz:“W, daxmeh caj mwngzdauq ranz.” Diuz saenqsik neixbaihlaeng lij riengz miz aen dozriunyangnyang he.Gou ing youq henz cueng hojcehhaenx, gamjsouh daengz hojcehdoegdaenh youq gwnz dietloh. Gouyawj gij gingjsaek rogcueng doiq laengfwdfwd, couh ngeix daengz ledoenghbaez gou youq ndaw rungjdaxmeh seiz, gij saeh vuenyungz de.Doengh gij gyaujswj ndaw habhaeuxneix lij raeujruprup, aen doz riudaxmeh fat daeuj hix lij youq ndawsoujgih gou riunyangnyang. Daxmehdoiq gou doengh gij gvansim caengzgangj ok bak gvaq de, gou roxnaeuzmiz ngoenz ndeu, gou caeuq daxmehdauq doxraen seiz, cix bienqbaenz lembat doxgot raeujrub ndeu.
(Cinz Hihyez raiz
Veiz Munglingz hoiz)

